
Shri Krishna Stotram

శ్రీకృష్ణస్తోత్రమ్  

దివ్యాతిదివ్యం పరమఞ్చసున్దరం
శ్యామాఙ్గ శోభా సువికాశముజ్జ్వలమ్  ।

కేయూరవాన్ కుణ్డలవాన్  కిరీటివాన్
పీతామ్బరం వంశీధరం హరిం భజే ॥ ౧॥

చన్ద్రాననం  శోభితమమ్బుజేక్షణం
శ్రీవత్సవక్షస్థల   మాలికాదిభిః ।

విభూషితం మేఖలయాఙ్గులీయకై  -

ర్వృన్దావనే  వంశీధరం హరిం భజే ॥౨॥
ఆనన్దదం  శాన్తిప్రదం  సువిగ్రహం

ఆనన్దకన్దం   సరసిరుహేక్షణమ్ ।
సుమఙ్గలం  వాఞ్ఛితదం సనాతనం

నమామి కృష్ణం  పరమం సుదుర్లభమ్  ॥ ౩॥
మధ్యే నికుఞ్జ మధ్యేవనకాన్తి శోభితం

గోపాఙ్గనానాం  పరమం సుసౌఖ్యదమ్ ।
సమాహ్వయన్తం నికేటస్థితాఞ్జనాన్ 

సదా ప్రసన్నం  ప్రణమామితంహరిమ్  ॥ ౪॥
మధురం మధురం నాదం వంశీవాదన కారకమ్ ।
సమాహ్వయన్తం గోపీనాం తం నమామికృపానిధిమ్ ॥ ౫॥
నికుఞ్జమధ్యేగుప్తం  చ రాధయా సహ సంయుతమ్ ।
రమణీయం సురపతిం కృష్ణం  వన్దే దయానిధిమ్ ॥౬॥
గోపీనాం సుముఖీనాఞ్చ రాసహాస సమాగమః ।
పరమానన్ద దాతారం నమామి శ్రీహరిమ్పరమ్  ॥ ౭॥
సుముఖేమురలీధృత్వా వాదయన్ పూరయన రసాన్ ।
త్ర్యైలోక్యానన్దదన్దేవం    కృష్ణం  వన్దే సతాఙ్గతిమ్  ॥౮॥

సమాకర్షయన్తం  సుధావర్షయన్తం
సమాస్వాదయన్తమనురాగిణీనామ్ ।

సదానన్దకారిం  సుమాలీం మురారీం
సదాలమ్బయేహం తవైవ  సకాశమ్ ॥౯॥

శ్రీకృష్ణకృష్ణభగవన్    మమ దీనబన్ధో
త్ర్యైలోక్యరక్షక  విమోకరుణానిధానః ।

సంసారభీతిదహన సుఖరూపధారిన్
వన్దే సదైవ  చరణౌ తవ శాన్తిదాయకై ॥ ౧౦॥

శ్రీకృష్ణకృష్ణేతిక్షరద్వయం    ప్రియం
శాన్తిప్రదం  నామ సుమఙ్గలఞ్చతే  ।

వాక్గద్గదఞ్చిత్తద్రవం    చ యేషాం
తేయాన్తి సద్యమ్భవసిన్ధు పారమ్ ॥ ౧౧॥

శ్రీకృష్ణ  నామం పరమం సుదుర్లభం
యే యే జపాన్తీహ సదైవమర్త్యాః  ।

తేధన్యభాగ్యాసుకృతాకృతార్థాః
తరన్తిపారమ్భవసాగరస్య ॥ ౧౨॥

ఇతి శ్రీ స్వామీ ఉమేశ్వరానన్దతీర్థవిరచితం   శ్రీకృష్ణస్తోత్రం    సమ్పూర్ణమ్  ।

